
Sec. I.

I. DISPOSICIONS XERAIS

MINISTERIO DE FACENDA E FUNCION PUBLICA

15841 Real decreto 1073/2017, do 29 de decembro, polo que se modifica o
Regulamento xeral de desenvolvemento da Lei 58/2003, do 17 de decembro,
xeral tributaria, en materia de revision en via administrativa, aprobado polo
Real decreto 520/2005, do 13 de maio.

Real decreto 1073/2017, do 29 de decembro, polo que se modifica 0 Regulamento
xeral de desenvolvemento da Lei 58/2003, do 17 de decembro, xeral tributaria, en materia
de revision en via administrativa, aprobado polo Real decreto 520/2005, do 13 de maio.

A aprobacion da Lei 7/2012, do 29 de outubro, de modificacion da normativa tributaria
e orzamentaria e de adecuacién da normativa financeira para a intensificacion das
actuacions na prevencion e loita contra a fraude, e a conseguinte modificacion da
Lei 58/2003, do 17 de decembro, xeral tributaria, asi como a Lei 34/2015, do 21 de
setembro, de modificacion parcial da Lei 58/2003, do 17 de decembro, xeral tributaria,
introduciron importantes modificacions legais no ambito da revision en via administrativa
orientadas a diversos obxectivos como o reforzamento da seguridade xuridica, a reducién
da litixiosidade ou o incremento da eficacia administrativa.

Neste sentido, para conseguir de forma plena os obxectivos perseguidos pola norma
legal anterior faise necesaria, como corolario I6xico, a aprobaciéon dunha serie de
modificacidns a nivel regulamentario.

Asi mesmo, a norma contén unha serie de cambios que responden a cuestions
puramente técnicas.

As principais modificacions son as seguintes:

Os procedementos de revision quedan suspendidos pola tramitacién dos
procedementos amigables previstos nos convenios e tratados internacionais e a norma
prevé que a autoridade espafiola competente debe comunicar a devandita circunstancia
ao 4rgano revisor.

No procedemento de revogacion establécese que o informe do servizo xuridico sera
posterior a proposta de resolucién, seguindo a regra xeral dos procedementos de revision.

As maodificacions legais introducidas en materia de suspension de sancions tributarias
como consecuencia da sua impugnacién polos responsables comportaron a necesidade
de adaptar neste sentido as disposiciéns regulamentarias en materia de revision, tendo en
conta que a devandita suspension, de acordo co disposto no artigo 174.5 en relacion co
artigo 212.3 da Lei 58/2003, do 17 de decembro, xeral tributaria, non se estendera as
impugnaciéns que poidan realizar os responsables do artigo 42.2 da mesma lei, dadas as
caracteristicas especificas da devandita responsabilidade.

Igualmente, como consecuencia da doutrina dos actos firmes, e dado que previamente
as actuacions co responsable se poderian ter producido actuaciéns de recadacion con
outros obrigados tributarios, establécese que a suspension non afectara as actuacions de
recadacion que se producisen ata o momento en que se acorde a suspension da execucion
pola impugnacién do responsable.

Tamén se recolle regulamentariamente, nos supostos de obrigas conexas, a prevision
legal que exixe que, en caso de estimacion dun recurso ou dunha reclamacion contra unha
liquidacion dunha débeda que, pola sua vez, determinou o recofiecemento dunha
devolucion a favor do obrigado tributario, a garantia achegada para suspender a devandita
liquidacién quedara afecta ao reintegro da correspondente devolucion conexa.

Por ultimo, en materia de garantias para a suspension en via revisora do acto
impugnado, establécese que as devanditas garantias deberan cubrir as recargas que
procederian en caso de execucion da garantia do crédito publico.

Por motivos de eficiencia administrativa suprimese a sala desconcentrada de Alacant
do Tribunal Econdmico-Administrativo Rexional da Comunidade Valenciana e considérase
a posibilidade de atribuir aos membros dun tribunal econémico-administrativo a funcion de
resolver reclamacions propias da competencia doutro.

Modificase o réxime xuridico do procedemento abreviado para adaptalo a Lei xeral
tributaria ao ter desaparecido nesta a vinculacion entre o devandito procedemento e os
érganos unipersoais.

Establécense regras concretas para a determinacion das contias nas reclamacions
econdmico-administrativas.

Por coherencia coa nova redaccion legal cambiase o termo «desacumulaciéon» pola
expresion «deixar sen efecto a acumulacion» e suprimese a referencia a acumulacion
orixinaria porque agora se inclie no precepto legal.

A entrada en vigor da Lei 39/2015, do 1 de outubro, do procedemento administrativo
comun das administracidéns publicas, que supon un forte impulso a relacion entre cidadan
e Administracion, preferentemente por medios electrénicos, xera a necesidade de
modificaciéon do réxime de notificacidons na via econdmico-administrativa seguindo o
devandito obxectivo e tendo en conta as suas peculiaridades procedementais.

Regulanse directamente os criterios de cuantificacion de custas e outérgase a
competencia para requirir de pagamento o delegado de Economia e Facenda, para
fomentar a aplicacion efectiva da condena en custas. Modificase a redaccién para
considerar o caso de reclamaciéns contra actuacions de particulares, tendo en conta a
posibilidade, en tal suposto, de que sexa condenado non sé o reclamante, senén tamén a
persoa contra a cal se dirixe a reclamacion.

Nas cuestiéns de competencia suprimese o tramite previsto para a cuestion de
competencia cando intervén o Tribunal Econémico-Administrativo Central.

Desenvolvese regulamentariamente a tramitacién da cuestidén pre-xudicial ante o
Tribunal de Xustiza da Union Europea en cumprimento do mandato legal.

No recurso de anulacion especificase que os prazos para a interposicion do recurso de
alzada ordinario, mesmo en caso de silencio administrativo, comezaran no momento da
notificacién da resolucién do recurso de anulacion.

Reestrutirase a disposicidon dedicada aos recursos, no sentido de reenviar o contido
relativo as suas notificacions ao precepto destinado a estas. Asi mesmo, explicitase que
no escrito de interposicion do recurso de alzada ordinario con solicitude de suspension
polos 6rganos da Administracién xunto con esta se debera achegar o informe en que se
xustifique a concorrencia dos indicios racionais de que o cobramento pode verse frustrado
ou gravemente dificultado.

Substituese a denominacién de procedemento abreviado ante érganos unipersoais por
procedemento abreviado, para adaptala a Lei xeral tributaria e limitase o ambito do
devandito procedemento exclusivamente as reclamacions de menor contia. Asi mesmo, en
relacion co procedemento abreviado eliminanse as disposicions relativas a vista oral xa
que esta desaparece no ambito legal. Por ultimo, por motivos de eficiencia, amplianse as
competencias do presidente neste tipo de procedementos pois esta facultado, igual que o
secretario, para ditar determinados acordos.

En relacion coa execucion das resolucions que afecten obrigas conexas, aclarase que
a Administracion levara a cabo a regularizacién da obriga conexa tanto de oficio como por
instancia de parte.

Precisase que nos casos en que con ocasién da interposicion dun recurso de alzada
pola Administracidon se solicitase a suspensién, non sera procedente a reducion
proporcional da garantia achegada na anterior instancia.

A regulacién dun recurso especifico contra a execucion fai innecesario o réxime
xuridico relativo ao incidente sobre esta. En consecuencia, queda suprimido o contido
relativo ao devandito incidente.

O presente regulamento aprébase ao abeiro da habilitacién legal sinalada na
disposicion derradeira novena da Lei 58/2003, do 17 de decembro, xeral tributaria, que
habilita 0 Goberno para ditar cantas disposicidons sexan necesarias para o desenvolvemento
e a aplicacién da lei.

Na sua virtude, por proposta do ministro de Facenda e Funcion Publica, de acordo co
Consello de Estado, logo de deliberacién do Consello de Ministros na sua reunion do
dia 29 de decembro de 2017,

DISPONO:

Artigo unico. Modificacién do Regulamento xeral de desenvolvemento da Lei 58/2003,
do 17 de decembro, xeral tributaria, en materia de revision en via administrativa,
aprobado polo Real decreto 520/2005, do 13 de maio.

O Regulamento xeral de desenvolvemento da Lei 58/2003, do 17 de decembro, xeral
tributaria, en materia de revision en via administrativa, aprobado polo Real decreto 520/2005,
do 13 de maio, queda modificado como segue:

Un. Introducese un novo artigo 2 bis, coa seguinte redaccion:

«Artigo 2 bis. Suspension do procedemento de revisién en caso de procedemento
amigable.

Naqueles casos en que, de acordo co previsto na disposicion adicional vixésimo
primeira da Lei 58/2003, do 17 de decembro, xeral tributaria, se debe suspender un
procedemento de revisién dos regulados no seu titulo V como consecuencia da
tramitacién simultanea dun procedemento amigable sobre as mesmas cuestions, a
autoridade competente espafola a que se refire o artigo 2 do Regulamento de
procedementos amigables en materia de imposicién directa, aprobado polo Real
decreto 1794/2008, do 3 de novembro, comunicara ao érgano revisor 0s recursos
administrativos ou xudiciais interpostos polo solicitante ou polas demais partes
implicadas que consten na solicitude de inicio do procedemento amigable ou
calquera outro recurso dos cales tefia cofiecemento.

Asi mesmo, a devandita autoridade competente comunicara ao érgano de
revision a terminacién do procedemento amigable, achegando copia do acordo de
terminacion, para os efectos de alzar a suspensién do procedemento de revisiéon e
da sua resolucion.»

Dous. Modificase o numero 4 do artigo 11, que queda redactado da seguinte forma:

«4. Concluido o tramite de audiencia, o 6rgano competente para tramitar o
procedemento formulara a proposta de resolucion.

Formulada a proposta, o érgano competente para tramitar debera solicitar un
informe do 6rgano con funciéns de asesoramento xuridico sobre a procedencia da
revogacion.»

Tres. Modificanse os numeros 1, 2 e 3 do artigo 25, que quedan redactados da
seguinte forma:

«1. A mera interposicion do recurso de reposicidn non suspendera a execucion
do acto impugnado.

Non obstante, por solicitude do interesado suspenderase a execucion do acto
impugnado nos seguintes supostos:

a) Cando se achegue algunha das garantias previstas no artigo 224.2 da
Lei 58/2003, do 17 de decembro, xeral tributaria, nos termos previstos neste artigo.

b) Sen necesidade de achegar garantia, cando se aprecie que ao ditalo se
puido incorrer en erro aritmético, material ou de feito.

Asi mesmo, tratandose de sancions que fosen obxecto de recurso de reposicion
polos interesados, a sua execucidon quedara automaticamente suspendida en
periodo voluntario sen necesidade de achegar garantias ata que sexan firmes en

via administrativa. Non se suspenderan conforme esta letra as responsabilidades
polo pagamento de sancions tributarias previstas no artigo 42.2 da Lei 58/2003,
do 17 de decembro, xeral tributaria.

A suspension non afectara as actuacions de recadacion que se producisen ata
ese momento.»

«2. A solicitude de suspensién con achega das garantias que sinala o artigo
224.2 da Lei 58/2003, do 17 de decembro, xeral tributaria, suspendera o procedemento
de recadacion relativo ao acto impugnado.

O recorrente podera solicitar a suspensién cuxos efectos se limitaran ao recurso
de reposicion.

As garantias que se constitian poderan estender a sua eficacia, se € o caso, a
via econémico-administrativa posterior. Neste caso, a garantia mantera os seus
efectos no procedemento econémico-administrativo en todas as suas instancias.

Asi mesmo, se o interesado o considera conveniente, e sen prexuizo da decision
que adopte o 6rgano xudicial na peza de medidas cautelares, a suspensién podera
solicitarse con extensién dos seus efectos a via contencioso-administrativa.

A garantia achegada, no caso das obrigas conexas reguladas no artigo 224.5 da
Lei 58/2003, do 17 de decembro, xeral tributaria, estendera os seus efectos as
cantidades que, se é o caso, deban reintegrarse, como consecuencia da estimacién
total ou parcial do recurso que comportase a correspondente devolucion conexa.»

«3. Agarantia debera cubrir o importe do acto impugnado, os xuros de demora
que xere a suspensidén e as recargas que procederian en caso de execuciéon da
garantia.

Cando a garantia consista en depésito de difieiro ou valores publicos, os xuros
de demora seran os correspondentes a un mes se cobre sé o recurso de reposicion.
Se estende os seus efectos a via econdomico-administrativa, debera cubrir, ademais,
0 prazo de seis meses se 0 procedemento da reclamacion € o abreviado, dun ano
se o0 procedemento da reclamacién € o xeral e de dous anos se a resolucién é
susceptible de recurso de alzada ordinario.»

Catro. Suprimese a letra e) do numero 3 e dase unha nova redaccién ao niumero 5
do artigo 28, que queda redactado do seguinte modo:

«5. O pleno, as salas e os 6rganos unipersoais de cada tribunal poderan
constituirse e exercer as stas competencias en calquera das oficinas dos tribunais
no territorio nacional. O presidente do Tribunal Econémico-Administrativo Central,
mediante resolucién, podera atribuir aos membros de calquera érgano econémico-
administrativo a funcion de resolver reclamacions propias da competencia doutro,
para o que, desde ese momento, pode constituirse como érgano unipersoal ou
como sala deste. As resolucions que diten entenderanse adoptadas para os efectos
de recursos na sede que tefia atribuida cada tribunal ou sala desconcentrada.»

Cinco. Modificase o numero 1 do artigo 32, que queda redactado da seguinte forma:

«1. Teran a consideracion de 6rganos unipersoais de cada tribunal e de cada
sala desconcentrada os que sexan designados por acordo do presidente do Tribunal
Economico-Administrativo Central entre os funcionarios que estean destinados en
tales tribunais ou salas, por proposta dos seus respectivos presidentes.

En cada tribunal ou sala desconcentrada poderan existir varios érganos
unipersoais. O acordo de nomeamento dos citados érganos unipersoais fixara a
distribucidon de materias e asuntos entre eles.»

Seis. Modificase o artigo 35, que queda redactado da seguinte forma:
«Artigo 35. Contia da reclamacion.

1. A contia da reclamacién sera o importe do acto ou actuacion obxecto da
reclamacion. Os actos que non contefian ou non se refiran a unha cuantificacién
econdmica e as sancidéns non pecuniarias consideraranse de contia indeterminada.
Se o impugnado é unha base impofiible ou un acto de valoracion e non se practicase
a correspondente liquidacion, a contia da reclamacién sera o importe daqueles.

Sen prexuizo do anterior, nos seguintes supostos, a contia da reclamacion sera:

a) Nas reclamacions contra actos ditados pola Administracion mediante os que
se minore ou se denegue unha devolucién ou compensacién solicitada polo
reclamante, a diferenza entre a devoluciéon ou compensacién solicitada e a
recofiecida pola Administracion, mais, se é o caso, o importe que resulte a ingresar.

b) Nas reclamacions contra actos de diminucién de bases impofiibles negativas
declaradas polo obrigado tributario, a base imponible negativa que fose regularizada
pola Administracién. Se o acto administrativo exixe ademais unha débeda tributaria
a ingresar, atenderase ao maior dos dous importes seguintes: a base imponible
negativa declarada que foi regularizada ou a débeda tributaria a ingresar. Se
ademais da base impofible negativa declarada se solicitou unha devolucion,
atenderase ao maior dos dous importes seguintes, a base imponible negativa que
foi suprimida, e o importe que resulte da aplicacion do establecido na letra a) deste
punto.

Se os importes comparados determinan distinta via de recurso ou procedemento,
en virtude da aplicacion dos artigos 36 e 64 deste regulamento, terase por maior
importe aquel que supere a contia necesaria para o recurso de alzada e, na sua
falta, aquel que supere a contia establecida para o procedemento abreviado, ainda
que en termos absolutos sexan inferiores.

c) Nas reclamacions contra dilixencias de embargo, o importe por que se
segue a execucion.

d) Nas reclamaciéns contra acordos de derivacion de responsabilidade, o
importe obxecto de derivacion.

e) Nas reclamacions contra sanciéns, o importe destas con anterioridade &
aplicaciéon das posibles reducions.

f) Nas reclamaciéns contra resolucions de procedementos iniciados por unha
solicitude de devolucién de ingresos indebidos, por unha solicitude de rectificacién
dunha autoliquidacion ou por unha solicitude de compensacion, a diferenza entre o
solicitado e o recofiecido pola Administracion. Se a solicitude non permite concretar
a cantidade a que se refire, a reclamacion considerarase de contia indeterminada.

g) Nas reclamacions sobre determinados compofientes da débeda tributaria, a
que se refire o artigo 58 da Lei 58/2003, do 17 de decembro, xeral tributaria, o
compofiente ou a suma dos compofientes que sexan obxecto de impugnacion.

2. Cando o acto administrativo obxecto de reclamacion inclia varias débedas,
bases, valoracions ou actos doutra natureza, considerarase como contia da
reclamacion interposta a da débeda, base, valoracion ou acto de maior importe que
se impugne, sen que para estes efectos proceda a suma de todos os consignados
no documento. As reclamacions contra actos que realicen varios pronunciamentos
e s6 algun deles contefia ou se refira a unha cuantificacién econdmica,
consideraranse de contia indeterminada.

3. Nas reclamaciéns sobre actuacidns ou omisiéns dos particulares,
atenderase a pretension do reclamante.»

Sete. Modificase o artigo 37, que queda redactado da seguinte forma:
«Artigo 37.  Acumulacion.

1. O ftribunal, en calquera momento previo a terminacion, de oficio ou por
solicitude do interesado, acordara a acumulacién ou deixara sen efecto a
acumulacion acordada, sen que en ningun caso se retrotraian as actuacions xa
producidas ou iniciadas na data do acordo ou da solicitude.

2. Denegada ou deixada sen efecto a acumulacién, cada reclamacion proseguira
a sua propia tramitacion, con envio ao tribunal competente, se é outro, e sen que sexa
necesario un novo escrito de interposicion, ratificacion ou validacion. En cada un dos
novos expedientes consignarase unha copia cotexada de todo o actuado.»

Oito. Modificase o numero 3 do artigo 39, que queda redactado da seguinte forma:

«3. Tratandose de sancidons que fosen obxecto de reclamacién polos
interesados, a stia execucion quedara automaticamente suspendida en periodo
voluntario sen necesidade de achegar garantias ata que sexan firmes en via
administrativa. Non se suspenderan conforme este punto as responsabilidades polo
pagamento de sancions tributarias previstas no artigo 42.2 da Lei 58/2003, do 17 de
decembro, xeral tributaria.

A suspension non afectara as actuacions de recadacion que se producisen ata
ese momento.»

Nove. Modificanse os nimeros 1 e 2 do artigo 41, que quedan redactados da
seguinte forma:

«1. As garantias quedaran, para os efectos da sua eventual execucién, a
disposicion do érgano competente para a recadacion do acto obxecto da reclamacién
e deberan cubrir o importe da obriga a que se refire 0 acto impugnado, os xuros de
demora que xere a suspension e as recargas que procederian en caso de execucion
da garantia.

Cando a garantia consista no depésito de difieiro ou valores publicos, os xuros
de demora seran os correspondentes ao prazo de seis meses se o procedemento
da reclamacion é o abreviado, dun ano se o procedemento da reclamacion é o xeral
e de dous anos se a resolucion é susceptible de recurso de alzada ordinario.

2. Cando nos supostos de estimacion parcial dun recurso ou dunha
reclamacion deba ditarse unha nova liquidacion, a garantia achegada quedara
afecta ao pagamento da nova cota ou cantidade resultante e dos xuros de demora
calculados de acordo co artigo 26.5 da Lei 58/2003, do 17 de decembro, xeral
tributaria, todo iso de conformidade co disposto no artigo 233 da mesma lei.

No caso das obrigas tributarias conexas, se a reclamacién afecta unha débeda
tributaria que, pola sua vez, determinou o recofiecemento dunha devolucién a favor
do obrigado tributario, as garantias achegadas para obter a suspensién garantiran,
asi mesmo, as cantidades que deban reintegrarse como consecuencia da estimacion
total ou parcial da reclamacion.»

Dez. Modificase o artigo 50, que queda redactado da seguinte forma:
«Artigo 50. Notificaciéns.

1. Os tribunais econdmico-administrativos notificaran as suas resolucions aos
interesados.

Asi mesmo, notificaran a resolucién aos 6rganos lexitimados para interpoier o
recurso de alzada ordinario, o recurso extraordinario de alzada para a unificacién de
criterio e o recurso extraordinario para a unificacién de doutrina, segundo o previsto
nos artigos 241, 242, 243 e nos numeros 5 e 6 da disposicion adicional décimo
primeira da Lei 58/2003, do 17 de decembro, xeral tributaria.

2. As notificacions practicaranse polo medio sinalado para o efecto polo
interesado. Esta notificacion sera por medios electronicos nos casos en que exista
obriga de relacionarse desta forma coa Administracion.

Se o reclamante comunica a sua vontade de que as notificacions se practiquen
por medios electronicos e designa no mesmo escrito un domicilio para os efectos de
notificaciéns, a notificacién debera practicarse por medios electrénicos.

Cando o reclamante non estea obrigado a relacionarse electronicamente coa
Administracién, se, con posterioridade & comunicacién de que as notificacions se
practiquen por medios electrénicos, fai constar un domicilio para os efectos de
notificaciéns sen manifestar a vontade de deixar aquela sen efecto, sera requirido
no devandito domicilio para que no prazo de dez dias poida expresar se pretende
ou non tal revogacion, e advertiraselle que, na falta de contestacion, se entendera
que se mantén como via de comunicacion a electrénica.

Se, con posterioridade a designacion dun domicilio para os efectos de
notificacions, o reclamante comunica a sta vontade de que as notificacions se
practiquen por medios electrénicos, entenderase que a notificacion debera
practicarse por este medio.

3. Se a notificacion ten que facerse no domicilio, e no expediente da
reclamacion figuran varios domicilios para a practica de notificacions designados
polo interesado, tomarase en consideraciéon o Ultimo sinalado para estes efectos;
cando no expediente da reclamaciéon non figure ningun domicilio sinalado
expresamente para os efectos de notificacions, estas poderan practicarse no
domicilio fiscal do interesado se o tribunal tiver constancia del; cando non sexa
posible cofiecer ningun domicilio segundo o disposto neste punto, ou cando,
intentada a notificacion persoal, non fose posible efectuala, a notificaciéon debera
practicarse de acordo co artigo 112.1 da Lei 58/2003, do 17 de decembro, xeral
tributaria, nos termos a que se refire o artigo 234 da mesma lei.

A notificacién en papel podera practicarse por correo certificado ou por un
funcionario que estendera unha dilixencia de constancia de feitos para a sua
incorporacion ao expediente e deixara unha copia daquela no domicilio onde se
realice a actuacion.»

Once. Modificase o artigo 51, que queda redactado da seguinte forma:

«Artigo 51. Custas do procedemento.

1. O drgano econdémico-administrativo podera apreciar a existencia de
temeridade cando a reclamacion ou o recurso careza manifestamente de
fundamento e mala fe cando se produzan peticions ou se promovan incidentes con
manifesto abuso de dereito ou que entrafien fraude procedemental.

En particular, podera ser apreciada a existencia de mala fe cando se formulen
recursos ou reclamacidons econdémico-administrativos cunha finalidade
exclusivamente dilatoria.

As devanditas circunstancias deberan ser debidamente motivadas polo érgano
econdmico-administrativo competente.

2. Cando se impofia 0 pagamento das custas, estas cuantificaranse nunha
porcentaxe do 2 por cento da contia da reclamacion, cun minimo de 150 euros para
as reclamacions ou recursos resoltos por un érgano unipersoal, e de 500 euros para
0s que sexan resoltos por un érgano colexiado. En caso de reclamaciéns de contia
indeterminada, as custas cuantificaranse nas contias minimas referidas. Estas
contias poderan actualizarse por orde ministerial.

3. Cando se acordase exixir o pagamento das custas do procedemento, o
delegado de Economia e Facenda competente concedera o prazo a que se refire o
artigo 62.2 da Lei 58/2003, do 17 de decembro, xeral tributaria, ao obrigado ao
pagamento para que satisfaga as custas. Transcorrido o devandito prazo sen que
aquelas se fixesen efectivas, procederase a sta exaccién polo procedemento de
constrinximento.

4. Non se impofieran as custas do procedemento no caso que as pretensions
fosen estimadas total ou parcialmente.

5. Contra a condena en custas imposta na resoluciéon econémico-administrativa
non cabera recurso administrativo ningun, sen prexuizo da sua revision xunto co
recurso de alzada que se poida interporier, de ser procedente.»

Doce. Modificase o numero 1 do artigo 53, que queda redactado da seguinte forma:

«1. Recibida a reclamacion, cando se considere que a competencia
corresponde a outro tribunal econémico-administrativo, remitirase de oficio e de
forma motivada ao tribunal que se considere competente. A devandita remisién
notificarase ao interesado. Se o acordo o adoptou un tribunal econdémico-
administrativo rexional, o interesado podera presentar, no prazo de 15 dias contados
a partir do dia seguinte ao da notificacion, un escrito onde manifeste as suas
alegacions ante o tribunal econémico-administrativo destinatario. Se este ultimo é
tamén un tribunal econdmico-administrativo rexional e tamén declina a competencia
sobre o expediente, motivara a sua decisién e remitira o actuado ao Tribunal
Econémico-Administrativo Central, que decidira e enviara as actuacions ao tribunal
que deba continuar coa tramitacion da reclamacién.»

Trece. Introducese un novo artigo 58 bis, coa seguinte redaccion:
«Artigo 58 bis. Cuestién pre-xudicial.

1. Cando de oficio o tribunal entenda que procede a formulaciéon dunha
cuestiéon pre-xudicial das previstas no artigo 237.3 da Lei 58/2003, do 17 de
decembro, xeral tributaria, concedera un prazo de 15 dias ao reclamante e ao
organo competente da Administracion tributaria que ditou o acto impugnado para
que formulen alegacions en relacién exclusivamente coa oportunidade da devandita
formulacién e xunten ao escrito de concesion do prazo para alegaciéns unha mocién
razoada sobre os motivos polos que o tribunal considera que procede a sua
formulacion. Se a formulacion da cuestion pre-xudicial foi solicitada polo reclamante,
concedera igual prazo ao 6rgano competente da Administracién tributaria autora do
acto.

Se, unha vez formulada a cuestion pre-xudicial, o tribunal econdmico-
administrativo entende necesaria a presentacion de alegacions complementarias ou
reformulaciéns da cuestion pre-xudicial, ou a desistencia desta, concedera un prazo
comun de 10 dias ao reclamante e ao érgano competente da Administracion
tributaria autora do acto para que aleguen o que consideren oportuno e xunten
mocion razoada ao respecto.

2. Unha vez formulada a cuestion pre-xudicial, o tribunal notificara a devandita
circunstancia ao reclamante e ao 6érgano competente da Administracion tributaria
autora do acto, asi como a suspension do procedemento econémico-administrativo.
Asi mesmo, tales circunstancias notificaranse ao reclamante e ao érgano
competente da Administracion autora do acto, cando se trate doutros procedementos
economico-administrativos para cuxa resolucién sexa preciso cofiecer o resultado
da cuestion pre-xudicial distintos daquel en que esta se formulou, e poderase
acordar a suspensioén logo de tramite de alegacions polo prazo de 15 dias concedido
ao reclamante e ao 6rgano competente da Administracién autora do acto.

3. Para os efectos de entender recibida no érgano econémico-administrativo
competente a resolucion da cuestion formulada, entenderase que iso se produciu coa
publicacién no Diario Oficial de la Unién Europea da version en castelan da sentenza.
Notificaraselles ao reclamante e ao érgano competente da Administracion tributaria
autora do acto o levantamento da suspension de cada un dos procedementos que
fosen obxecto de suspension como consecuencia da formulacion da cuestion pre-
xudicial.

4. Para os efectos da Administracion tributaria do Estado, consideraranse
organos competentes os directores de departamento da Axencia Estatal de
Administracion Tributaria en materias da sua competencia.»

Catorce. Modificanse os numeros 1 e 2 do artigo 60, que quedan redactados da
seguinte forma:

«1. A competencia para resolver o recurso de anulacion a que se refire o artigo
241 bis da Lei 58/2003, do 17 de decembro, xeral tributaria, correspondera ao
organo do tribunal que ditase o acordo ou a resolucion impugnada.

2. Cando a resolucion da reclamacion economico-administrativa sexa
susceptible de recurso de alzada ordinario, o0 prazo para a interposicion deste ultimo
comezara a contar a partir do dia seguinte ao da notificacién da resoluciéon do
recurso de anulacion.»

Quince. Modificanse os numeros 1, 2 e 3 do artigo 61, que quedan redactados da
seguinte forma:

«1. O recurso de alzada ordinario dirixirase ao tribunal que ditase a resolucion
impugnada que no prazo dun mes o remitira, xunto co expediente orixinario e co da
reclamacion, ao Tribunal Econdmico-Administrativo Central.

Cando o lexitimado para recorrer non estivese comparecido no procedemento
en primeira instancia, o tribunal econémico-administrativo rexional ou local pofieralle
de manifesto os expedientes a que se refire o paragrafo anterior para que poida
formular alegacions no prazo dun mes, contado a partir do dia seguinte ao da
notificacion, e a continuacion dara traslado delas ao reclamante en primeira instancia
e aos demais comparecidos para que, no prazo doutro mes contado a partir do dia
seguinte ao da notificacion da apertura do devandito prazo, poidan formular as
alegacions que consideren convenientes. Unha vez completados estes tramites, os
expedientes remitiranse ao Tribunal Econémico-Administrativo Central.

A practica das probas, se é o caso, regularase polo disposto para a primeira
instancia.

2. De acordo co disposto no artigo 241.3 da Lei 58/2003, do 17 de decembro,
xeral tributaria, co escrito de interposicion do recurso de alzada ordinario podera
achegarse a solicitude de suspensién da execucion da resolucion impugnada polos
organos da Administracién. Nestes casos, xunto coa solicitude deberase achegar un
informe en que se xustifique a existencia de indicios racionais de que o cobramento
da débeda que finalmente poida resultar exixible se poderia ver frustrado ou
gravemente dificultado de non se acordar a suspension solicitada.

3. No recurso extraordinario de alzada para a unificacion de criterio sera
aplicable o disposto no numero 1 deste artigo.»

Dezaseis. Modificase a denominacién do capitulo Ill do titulo IV, que pasa a
denominarse «Procedemento abreviado».
Dezasete. Modificase o artigo 64, que queda redactado da seguinte forma:

«Artigo 64. Reclamacions econémico-administrativas que se tramitaran polo
procedemento abreviado.

As reclamacions econémico-administrativas tramitaranse polo procedemento
abreviado cando sexan de contia inferior a 6.000 euros ou 72.000 euros se se trata
de reclamacions contra bases ou valoracions.»

Dezaoito. Modificase o artigo 65, que queda redactado da seguinte forma:
«Artigo 65. Procedemento abreviado.

1. Se o escrito de interposicidn non cumpre os requisitos exixidos no artigo
246.1.a) da Lei 58/2003, do 17 de decembro, xeral tributaria, emendarase de acordo
co disposto no artigo 2.2 deste regulamento.

2. Nas cuestidns non reguladas neste artigo sera de aplicacidon o establecido
para o procedemento xeral. En particular, os acordos previstos nos artigos 236.6,
238.2 e 239.4 da Lei 58/2003, do 17 de decembro, xeral tributaria, poderan ser
ditados tamén polo presidente ou polo secretario do tribunal ainda cando non sexan
0 organo competente para resolver o procedemento abreviado que se tramite.
Igualmente, correspondera a secretaria do tribunal a tramitacién do procedemento.»

Dezanove. Modificase o nimero 2 do artigo 66, que queda redactado da seguinte
forma:

«2. Os actos resultantes da execucion da resolucidon dun recurso ou
reclamacion econdmico-administrativa deberan ser notificados no prazo dun mes
desde que a devandita resolucion tefia entrada no rexistro do érgano competente
para a sUa execucion.

De oficio ou por instancia de parte, a Administracién, no prazo dun mes,
regularizara a obriga conexa correspondente ao mesmo obrigado tributario vinculada
coa resolucion obxecto do recurso ou reclamacion, de acordo co disposto nos
artigos 225.3 e 239.7 da Lei 58/2003, do 17 de decembro, xeral tributaria.

Os actos de execucion non formaran parte do procedemento en que tivese a
sUa orixe o0 acto obxecto de impugnacion.

Na execucion das resoluciéns seran de aplicacion as normas sobre
transmisibilidade, conversion de actos viciados, conservacion de actos e tramites e
validacion previstas nas disposicions xerais de dereito administrativo.»

Vinte. Modificase o numero 1 do artigo 67, que queda redactado da seguinte forma:

«1. Nos supostos da estimacion parcial do recurso ou reclamacion interposto
cuxa resoluciéon non poida ser executada de acordo co disposto no paragrafo
primeiro do numero 1 do artigo anterior, o interesado tera dereito, se asi o solicita, a
reducién proporcional da garantia achegada. Non obstante, nos supostos de
estimacion total ou parcial da reclamacion interposta cuxa resoluciéon non poida ser
executada de acordo co disposto no numero 3 do artigo 241 da Lei 58/2003, do 17
de decembro, xeral tributaria, non procedera a reducion da garantia achegada.

Nos supostos en que se deba reducir a garantia, o érgano competente
practicara, no prazo de 15 dias, desde a presentacion da solicitude do interesado,
unha cuantificacion da obriga que, se € o caso, resultase da execucion da resolucion
do correspondente recurso ou reclamacion, a cal servira para determinar o importe
da reducion procedente e, en consecuencia, da garantia que debe quedar
subsistente.

Non obstante, de acordo co artigo 25.9 e co artigo 41.2, a garantia anterior
seguira afecta ao pagamento do importe do acto, débeda ou obriga subsistente, e
mantera a sua vixencia ata a formalizacién da nova garantia que cubra o importe do
acto, débeda ou obriga subsistente.»

Vinte e un. Modificase o artigo 68, que queda redactado da seguinte forma:
«Artigo 68. Cumprimento da resolucion.

Os organos que tefian que executar as resolucions dos érganos econdémico-
administrativos poderan solicitar ao tribunal econdmico-administrativo unha
aclaracion da resolucion.»

Disposicion transitoria Unica. Réxime transitorio.

A nova redaccion do numero 1 do artigo 67 do Regulamento xeral de desenvolvemento
da Lei 58/2003, do 17 de decembro, xeral tributaria, en materia de revision en via
administrativa, aprobado polo Real decreto 520/2005, do 13 de maio, relativo & reducion
proporcional de garantias achegadas para a suspension, sera de aplicacion cando a
solicitude de suspension polos 6rganos da Administracion se realice a partir da entrada en
vigor deste real decreto.

Disposicion derradeira Gnica. Entrada en vigor.
Este real decreto entrara en vigor o dia 1 de xaneiro de 2018.
Dado en Madrid o 29 de decembro de 2017.
FELIPE R.

O ministro de Facenda e Funcién Publica,
CRISTOBAL MONTORO ROMERO

